DISGRIFIADAU LEFEL LLAFAREDD CYMRAEG
Lefel 3 

	Bydd y dysgwyr yn sgwrsio gyda pheth hyder mewn gwahanol gyd-destunau am brofiadau a digwyddiadau gan ddangos peth ymwybyddiaeth o drefn a dilyniant.
	

	Byddant yn gwrando’n ofalus ar eraill, yn ymateb yn berthnasol iddynt ac yn dechrau gofyn cwestiynau priodol.
	

	Byddant yn dechrau addasu eu siarad yn ôl gofynion y gynulleidfa.
	

	Byddant yn mynegi barn yn syml ac yn siarad gyda pheth cywirdeb gan ynganu a goslefu’n briodol ac amrywio geirfa a chywair.
	

	Byddant yn cyfleu gwybodaeth syml, bersonol a ffeithiol yn eglur gan amrywio brawddegau’n bwrpasol.
	

	Byddant yn dechrau sylweddoli bod amrywiaeth yn yr iaith a glywant o’u cwmpas.
	


Lefel 4 

	Bydd y disgyblion yn sgwrsio’n hyderus mewn amrywiaeth o gyd-destunau.
	

	Byddant yn cyflwyno gwybodaeth, yn sôn am brofiadau, yn ymateb yn fanwl ac yn dangos ymwybyddiaeth o drefn a dilyniant.
	

	Byddant yn mynegi barn yn glir gan gynnwys rhesymau ar adegau.
	

	Byddant yn dangos ymwybyddiaeth o ofynion cynulleidfa drwy ddechrau amrywio llais, goslef ac ystum.
	

	Mewn trafodaeth, byddant yn gwrando’n ofalus ac yn ymateb drwy ofyn cwestiynau a chynnig sylwadau

sy’n berthnasol i gyfraniadau eraill.
	

	Byddant yn siarad yn rhwydd ac yn ddealladwy, gan ddefnyddio amrywiaeth cynyddol o ymadroddion a phatrymau brawddegol gyda mesur da o gywirdeb.
	


Lefel 5 
	Bydd y disgyblion yn sgwrsio’n hyderus mewn amrywiaeth eang o gyd-destunau.
	

	Byddant yn rhoi sylw manwl i gyfraniadau eraill, drwy holi er mwyn derbyn syniadau a chyfrannu mewn modd sy’n ystyried safbwynt eraill.
	

	Byddant yn dangos ymwybyddiaeth gynyddol o ddilyniant drwy ddatblygu eu sgwrs yn bwrpasol.
	

	Byddant yn cadw diddordeb gwrandawyr drwy amrywio’u sgwrs at y diben gan ddefnyddio llais, goslef ac ystum yn ôl gofynion y cyd-destun.
	

	Wrth fynegi barn, byddant yn rhoi rhesymau’n gyson i gefnogi’r farn honno.
	

	Byddant yn cyflwyno gwybodaeth yn eglur ac yn effeithiol, ac yn dangos gafael weddol dda ar gystrawen naturiol yr iaith lafar.
	


Lefel 6 

	Bydd y disgyblion yn addasu eu sgwrs yn ôl gofynion amrywiaeth eang o gyd-destunau, ac yn cyflwyno gwybodaeth a phrofiadau yn fwyfwy hyderus.
	

	Byddant yn ennyn diddordeb eraill drwy amrywio eu mynegiant a’u geirfa.
	

	Mewn trafodaeth byddant yn meddwl yn ofalus am yr hyn a ddywed eraill, gan ystyried sut a phryd i ymateb.
	

	Bydd y disgyblion yn mynegi barn gan ddefnyddio tystiolaeth ar brydiau.
	

	Byddant yn dangos gafael eithaf sicr ar gystrawen naturiol yr iaith lafar ac yn amrywio geirfa a mynegiant yn ôl y cywair.
	


